Sedar atau tidak hampir satu abad peristiwa hitam berlalu yang memberi luka parah buat umat Islam di seluruh dunia. Tanggal 3 Mac 1924 telah jatuhnya sistem khalifah Islam yang sudah beratus tahun diperintah.
Sultan Abdul Hamid II telah berusaha sehabis mungkin meneguhkan Empayar Islam Turki yang sedang tenat akibat ditekan oleh kuasa-kuasa besar Eropah yang lain dengan ditambah pula hutang kerajaan yang tinggi pada ketika itu.
Semasa pemerintahan baginda, pemimpin utama Zionist iaitu Theodor Herzl datang mengadap Sultan Abdul Hamid II dengan penuh hormat sambil tunduk dan mencium tangan Sultan. 
Beliau meminta pada baginda agar membenarkan orang-orang Yahudi yang terusir dari Eropah membina penempatan di Palestin dengan menawarkan bayaran sejumlah emas bernilai 150 juta pound. Walau bagaimanapun, tawaran tersebut ditolak mentah-mentah oleh Sultan Abdul Hamid II
"Aku tidak akan menjual walau seinci pun tanah Palestin kerana tanah itu bukan milikku tetapi ia milik umat Islam. Mereka mendapatkan tanah ini dengan darah,” kata Sultan Abdul Hamid II kepada Theodor Herzl.
“Simpan saja wang kamu itu. Kamu akan mendapat wilayah Palestin secara percuma jika empayar ini berpecah. Selagi aku hidup, aku tidak akan benarkan perkara itu berlaku," tegasnya lagi. 

Permintaan ini dilihat sebagai perancangan awal Zionist untuk membina negara Yahudi di Palestin. Sebagai balasan, Theodor Herzl 
merupakan khalifah yang kuat menahan empayar Turki yang hendak dirakus oleh dunia Eropah ketika itu telahpun digulingkan. Dalang yang mengkucar-kacirkan Empayar Turki adalah negara Barat, Yahudi dan Freemason

 Pendirian tegas Sultan Abdul Hamid untuk tidak mengizinkan Yahudi bermastautin di Palestin, telah menyebabkan Yahudi sedunia mengamuk. Harganya terlalu mahal. Sultan Abdul Hamid kehilangan takhta, dan Khilafah disembelih agar tamat nyawanya.

Sultan Abdul Hamid II adalah sultan yang begitu cekal untuk mempertahankan Kerajaan Turki Uthmaniah daripada jatuh ke kuasa Eropah yang lain pada masa pemerintahan baginda.

Kemenangan di dalam beberapa siri peperangan yang diketuai oleh Mustafa Kamal Atartuk telah dirancang rapi mengaburi mata rakayat Turki pada masa itu. Semasa pemerintahan Atartuk, dia telah mengusulkan kepada anggota Zionis Antarabangsa untuk melaksanakan projek pembubaran khalifah. Cadangan tersebut telah dipersetujui oleh anggota organisasinya sendiri. Detik hitam ini dirakamkan pada 3 Mac 1924.

Rentetan daripada itu, kedurjanaan Mustafa Kamal Attartuk yang dilantik sebagai Presiden Turki telah pun mensekularkan Turki dengan membawa mesej mahu memodenkan Turki mengikut gaya barat. Sejurus selepas sistem khalifah secara rasmi dibubarkan beliau telah mengumumkan beberapa perkara.

Mewartakan pengasingan agama daripada pemerintahan negara
Menutup mahkamah-mahkamah Syariah
Menghapuskan jawatan Menteri Syariah dan Menteri Auqaf
Membubarkan sekolah agama dengan mencampurkan pelajar lelaki dan perempuan

Mustafa Kamal Atartuk telah mensekularkan Turki dengan membawa pelbagai perubahan besar terhadap Islam

Banyak lagi perubahan ketara dan mendadak yang dilakukan oleh Atartuk antaranya ialah azan dilaungkan dalam Bahasa Turki, pemakaian yang dikaitkan dengan agama adalah diharamkan seperti mengharamkan pemakaian purdah dan tudung kepada wamita Islam dan kalender Hijrah ditukar dengan menggunakan kalender Masihi.

Semenjak kejatuhan Daulah Khilafah pada 3hb Mac 1924, umat terus ditimpa musibah yang tidak putus-putus. Kerajaan Islam kecil yang bernaung di bawah Turki sebelum ini telahpun dikaut dan dijajah oleh Eropah dan barat. Banyak berlaku perpecahan umat dan negara sehinggakan umat Islam tergantung tak bertali.

Wahai kaum muslimin,

Sehingga kini, umat Islam masih dilekakan oleh barat dengan cintakan duniawi lupakan akhirat. Adakah nasib umat Islam akan menjadi begitu sahaja mengikut peredaran masa? Adakah kita hanya menunggu kemunculan Imam Mahdi dan kedatangan Nabi Isa tanpa ada usaha dari diri?

Jangan Kau Lupa Peristiwa Hitam 3 Mac 1924!

Tidak dinafikan hidup bagaikan roda, adakalanya di atas dan di bawah. Tetapi sampai bila Islam hendak dibiarkan berada di bawah sahaja? Bilakah Islam mahu kembali semula berada di atas seperti zaman kegemilangannya yang pernah dihadapi sebelum ini?

